Heimilistölvur nútímans eru flestar samsettar með margmiðlunarbúnaði og því er spáð að um aldamótin verði margmiðlun allsráðandi um allan heim. Núorðið eru flest hugbúnaðarfyrirtæki farin að dreifa efni sínu á markað á geisladiskum. Geisladiskar (CD) rúma margfalt meira efni en hefðbundnir disklingar og þykja jafnframt öruggari til gagnaflutnings. Nú eru einnig komnir svokallaðir CD-skrifarar sem gera mönnum kleift að vista sjálfir gögn á geisladiska. Já! Margmiðlun er komin til að vera – um alla framtíð. 

Margmiðlun (Multi-Media) byggir á nýjustu tækni sem gerir mönnum kleift að nýta tölvuna á margfalt fleiri sviðum en áður. Tölvan getur miðlað útvarpi, sjónvarpi og efni á myndbandi ásamt því að vera öflugur miðill fyrir hvers kyns fræðsluefni og gagnvirka leiki. Einnig getur tölvan spilað tónlist af venjulegum geisladiskum.

